
Septembar 2011. godine 
Drage/i prijateljice/i, 

 

Centar za globalno liderstvo žena (CWGL) ima zadovoljstvo podjeliti sa vama Resursni paket za Kampanju 16 Dana aktivizma protiv rodnog nasilja u 2011.g. Tema ovogodišnje Kampanje, “Od mira u kući do mira u svijetu,” ima za cilj naglašavanje veze između nasilja protiv žena i militarizma na svim nivoima – od privatne sfere do sukoba. Tema takođe naglašava da se naše mirne i nenasilne aktivnosti i stavovi „kod kuće“ u našim lokalnim zajednicama mogu prenjeti prema vani i uticati na mir u svijetu. 

Nadograđjujući na informacije prikupljene od strane učesnica/ka Kampanje tokom 2010.g., ovogodišnja Kampanja 16 Dana aktivizma će biti usmjerena na dalju razradu pet pitanja: 1) Širenje malog oružja i njegova uloga u nasilju u porodici; 2) seksualno i rodno zasnovano nasilje počinjeno od strane državnih organa; 3) političko nasilje protiv žena; 4) seksualno nasilje u situacijama sukoba; i 5) povezivanje ženskih prava, ljudskih prava i mirovnih pokreta kako bi se izazvali militarizmi. Naš ključni interaktivni projekat za Kampanju u 2011.g. poziva učesnice/ke širom svijeta da podjele svoje vizije „bezbjednosti“, i pozivamo vas da nam pošaljete svoje stavove u formi video poruke ili pisanom obliku putem web stranice 16 Dana aktivizma!


Militarizam je teško pitanje za diskusiju; on predstavlja ne samo komplikovanu temu koja duboko uključuje strukture moći i finansija, već predstavlja i riječ koju je opasno koristiti na nekim mjestima. Kao i do sada, ohrabrujemo vas da prilagodite materijale u Resursnom paketu za 16 Dana aktivizma kako bi bili relevantni aktivnostima koje provodite na lokalnom nivou. Ukoliko ne smatrate odgovarajućim da u okviru Kampanje govorite o militarizmu, uvijek možete usmjeriti aktivnosti prema temama koje uključuju mir, nenasilne odnose ili redefinisanje bezbjednosti. Kampanja će uvijek biti onakva kakvom je vi napravite! Bez obzira na teme koje ćete izabrati za fokus ovogodišnje Kampanje, željeli bismo vas podstaći da razmislite o načinima na koje se ove teme mogu povezati sa međunarodnom temom i radom u solidarnosti sa drugim aktivistkinjama i aktivistima širom svijeta. Nadamo se da će vam materijali u pbilogu koristiti u svrhu planiranja ovogodišnje Kampanje 16 Dana aktivizma protiv rodnog nasilja. 

Od mira u kući do mira u svijetu: 

Izazovimo militarizam i zaustavimo nasilje protiv žena!
U okviru resursnog paketa za Kampanju ćete pronaći sljedeće materijale: 
· Objavu teme Kampanje 
· Profil Kampanje 
· Opis ključnih datuma 
· Vodič za planiranje vaše Kampanje 
· Info stranice # 1-5 o svakoj od podtema Kampanje 
· UN referentnu listu resursa 
· Izazovi militarizam: Investiraj u mir - WILPF

· 16 Dana predmeti (šal, posteri, naljepnica)

· Drugi relevantni materijali za Kampanju (GEAR, Reci NE, UNiTE)

Linkovi za sve materijale u Resursnom paketu su dostupni na sljedećoj internet adresu: http://16dayscwgl.rutgers.edu/2011-campaign/take-action-kit. Molimo vas da kontaktirate Centar CWGL ukoliko imate bilo kakva pitanja u vezi sa planiranjem Kampanje 16 Dana aktivizma protiv rodnog nasilja u 2011.g. Ne zaboravite da podjelite informacije o vašim aktivnostima u okviru Međunarodnog kalenara za Kampanju 16 Dana aktivizma koji se nalazi na našoj web stranici! Takođe bi nam bilo drago da od vas dobijemo fotografije vaših aktivnosti, materijale koje ste koristili u okviru Kampanje, uključujući i postere, bedževe, naljepnice, novinske članke, izvještaje, itd., kako bismo ih sačuvali unutar međunarodne arhive Kampanje 16 Dana aktivizma protiv rodnog nasilja. 

Hvala vam što ste dio 21. godišnje Kampanje 16 Dana!

Iskreno, 

Radhika Balakrishnan








Izvršna direktorica 
Translation provided by Aleksandra Petrić, United Women Banja Luka
http://www.unitedwomenbl.org

